
40 04.05.2026

Përshendetje, 

Po ju rikujtoj në lidhje me email-in e mëparshëm për bursën e degëve prioritare, pasi 

akoma nuk kam marrë një përgjigje apo informacion për statusin e pagesës. 

Do ju lutesha, nëse është e mundur, të me ktheni nje përgjigje lidhur me këtë procedurë. 

21.05.2025

Përshëndetje,

Kemi marrë shqetësimin tuaj lidhur me moskalimin e mbështetjes financiare dhe e kuptojmë shqetësimin e 

krijuar nga kjo vonesë.

Në lidhje me këtë, ju informojmë se fondet nga ana e AKFAL janë transferuar pranë universitetit  pas 

përcjelljes së listave të studentëve përfitues.

Pas komunikimeve të zhvilluara me Universitetin e Shkodrës, jemi informuar se procedurat përkatëse janë në 

proces dhe pritet që fondet të kalojnë në llogaritë e studentëve gjatë javës së ardhshme.

Në rast se fondet nuk kalojnë edhe gjatë javës së ardhshme, ju lutemi të na informoni sërish.

Faleminderit për mirëkuptimin dhe durimin tuaj.

Pergjigjia jepet e plote Jo

41 19.05.2026

I nderuar staf i AKFAL

Jam studente e vitit të tretë në degën e Fizikës pranë Fakultetit të Shkencave të Natyrës, 

në Universitetin “Luigj Gurakuqi”, Shkodër.Ju më keni njoftuar më herët se jam 

përfituese e bursës për degë prioritare dhe me keni thënë që fondet janë dërguar pranë 

universitetit.

Prej fillimit te vitit , cdo 2 javë  jam interesuar pranë sektorit të financës në rektorat dhe 

më është thënë vazhdimisht se pagesa do të dalë së shpejti, por aktualisht jemi në fund të 

muajit maj dhe ende nuk kam marrë asnjë informacion apo pagesë.Ju lutem, nëse është e 

mundur, të më ndihmoni me një sqarim lidhur me statusin e bursës dhe kohën e 

realizimit të pagesës.

Ju falënderoj paraprakisht për mirëkuptimin dhe mbështetjen tuaj.

Në pritje të një përgjigjeje nga ana juaj.

21.05.2025

Përshëndetje,

Kemi marrë shqetësimin tuaj lidhur me moskalimin e mbështetjes financiare dhe e kuptojmë shqetësimin e 

krijuar nga kjo vonesë.

Në lidhje me këtë, ju informojmë se fondet nga ana e AKFAL janë transferuar pranë universitetit  pas 

përcjelljes së listave të studentëve përfitues.

Pas komunikimeve të zhvilluara me Universitetin e Shkodrës, jemi informuar se procedurat përkatëse janë në 

proces dhe pritet që fondet të kalojnë në llogaritë e studentëve gjatë javës së ardhshme.

Në rast se fondet nuk kalojnë edhe gjatë javës së ardhshme, ju lutemi të na informoni sërish.

Faleminderit për mirëkuptimin dhe durimin tuaj.

Pergjigjia jepet e plote Jo

42 20.05.2026

Pershendetje jam  studente viti i trete Bachelor, dega Arsim Fillor, universiteti “Luigj 

Gurakuqi” Shkoder, perfituese per te tretin vit radhazi te burses si dege prioritare.

Nuk eshte hera e pare qe ju shkruaj, heren e fundit kemi kontaktuar me dt 31 mars ku ju 

i drejtoheshit drejtorit te finances ne Rektoratin e Shkodres per trajtimin me seriozitet te 

kalimit te bursave. Jemi sot me dt 20 dhe me 22, pas dy ditesh mbyllet zyrtarisht 

semestri i dyte dhe ne llogarine time nuk ka kaluar asnje muaj burse akoma.

Nuk kam patur asnje informacion zyrtar per kete shqetesim. Kam shkuar vazhdimisht per 

ta takuar drejtorin dhe pervec fshehjeve te qellimshme,  kam marre edhe premtime 

mashtruese se javen tjeter do te kalojne bursat.

Ne baze te nenshkrimit te kontrates trepaleshe ku thuhet se ne rast mosmirekuptimi mes 

paleve kam te drejte t’i drejtohem organeve perkatese per te marre te drejten qe me 

takon.

Ajo burse eshte e ardhur kryesore per mua pasi me vazhdimin e studimeve une nuk jam 

ne marredhenie pune shto faktin se jam dhe familjare, nene e dy femijeve.

Shpresoj shume qe mos te detyrohem te kaloj ne veprime ligjore. Faleminderit.

21.05.2025

Përshendetje,

Në lidhje me email-in tuaj dhe shqetësimin e ngritur mbi moskalimin e mbështetjes financiare për programet 

prioritare, ju bëjmë me dije se pagesa e bursës kryhet nga institucioni i arsimit të lartë ku ju ndiqni studimet, në 

këtë rast Universiteti “Luigj Gurakuqi” Shkodër.

Kuptojmë plotësisht shqetësimin tuaj dhe vlerësojmë se ankesa juaj është e drejtë, veçanërisht duke marrë në 

konsideratë faktin që kjo mbështetje financiare përbën një të ardhur të rëndësishme për ju dhe familjen tuaj.

Pas email-it tuaj dje , AKFAL është lidhur menjëherë me Universitetin “Luigj Gurakuqi” Shkodër, nga ku jemi 

informuar se fondet përkatëse janë përcjellë pranë Thesarit dhe se procedura ndodhet në fazën përfundimtare të 

ekzekutimit, duke mbetur vetëm çështje kohe kalimi i pagesave në llogaritë e studentëve përfitues.

AKFAL do të vijojë të ndjekë këtë çështje pranë institucionit përkatës me qëllim realizimin sa më të shpejtë të 

pagesave.

Duke ju falënderuar për mirëkuptimin,

Pergjigjia jepet e plote Jo

43 22.05.2026

Përshëndetje,

Quhem ___ banues gjate studimeve në Tiranë. Jam student i rregullt në programin e ciklit të 

dytë “Master Shkencor në Mësuesi për Matematikë për Arsimin e Mesëm të Lartë”, për vitin 

akademik 2025-2026.

Kam përfunduar studimet Bachelor në vitin 2025, në tre vite të rregullta akademike, me notë 

mesatare 6.50. Gjatë ciklit Bachelor kam qenë përfitues i financimit/bursës sipas kontratës së 

nënshkruar, e cila, sipas dijenisë sime, ka qenë e vlefshme deri në përfundim të studimeve 

Bachelor.

Po ju drejtohem për të marrë informacion të saktë lidhur me vazhdimin e financimit në nivelin 

Master. Konkretisht, do të doja të informohesha nëse për studentët që vazhdojnë studimet në 

Master ekziston një kontratë e re financimi, me pagesë mujore në vlerën e pagës minimale për 

një vit akademik, apo ndonjë formë tjetër mbështetjeje financiare.

Gjithashtu, do të doja të dija përse ne, si studentë që kemi vazhduar në Master pas përfundimit 

të Bachelorit, nuk jemi vënë në dijeni për ndonjë kontratë të mundshme në nivelin Master, nëse 

një e tillë ekziston. Kjo pyetje lind pasi po shohim se disa studentë të tjerë po financohen edhe 

gjatë ciklit Master, ndërkohë që kontrata jonë e parë e nënshkruar parashikonte financim vetëm 

gjatë Bachelorit.

Në komunikimet e mëparshme, unë kam pyetur nëse periudha e studimeve Master do të merret 

në konsideratë për shlyerjen e detyrimit 3-vjeçar që rrjedh nga kontrata e Bachelorit. Nga ana 

juaj më është komunikuar se jam në rrugën e duhur duke vazhduar studimet Master dhe se për 

këtë çështje do të flitej pas përfundimit të Masterit.

Për këtë arsye, do të doja një sqarim zyrtar për këto pika:

1. A ekziston një kontratë e re financimi për studentët që vazhdojnë studimet në nivelin Master?

2. Nëse po, cilat janë kriteret për përfitimin e këtij financimi?

3. Cila është nota mesatare minimale që kërkohet për të përfituar financimin edhe gjatë vitit 

tjetër akademik?

4. A është financimi i Masterit i ndarë me përqindje sipas notës mesatare, siç është aplikuar për 

studentët e viteve të para, të dyta dhe të treta gjatë vitit akademik 2025-2026, për shembull nën 

6.5 merret 20% burse, mbi 6.5 merret 40% burse,  etj.?

5. Nëse një student nuk e ka përfituar bursën/financimin gjatë këtij viti akademik, a duhet të 

paguajë tarifën e plotë të studimit?

6. A llogaritet periudha e studimeve Master si pjesë e përmbushjes së detyrimit 3-vjeçar të 

punësimit që rrjedh nga kontrata e nënshkruar gjatë Bachelorit?

Nëse ekziston një kontratë tjetër për ciklin Master, do të kërkoja me respekt që të na vihet në 

dispozicion informacioni i plotë, pasi mospasja e këtij informacioni na vendos në pasiguri dhe 

mund të na pengojë në përfitimin e të drejtave që mund të na takojnë.

Ju falënderoj paraprakisht për kohën dhe për përgjigjen tuaj.

22.05.2026

Përshëndetje,

Në vijim të email-it tuaj, si dhe në referim të komunikimeve dhe sqarimeve të mëparshme të përcjella nga ana jonë, ju 

bëjmë me dije sa më poshtë:

Në mbështetje të Vendimit të Këshillit të Ministrave nr. 386, datë 01.06.2022, i ndryshuar, ju keni nënshkruar 

marrëveshjen tripalëshe për përfitimin e financimit gjatë ndjekjes së studimeve në program prioritar në ciklin e parë 

Bachelor.

Referuar të dhënave të administruara nga institucioni publik i arsimit të lartë, ju keni përfituar financim vetëm gjatë vitit 

të parë të studimeve Bachelor, bazuar në mesataren e arsimit parauniversitar (gjimnaz).

Gjithashtu, ju kemi sqaruar edhe më parë se për vitin e dytë dhe të tretë të studimeve Bachelor, ju nuk keni përfituar 

financim, pasi nuk keni plotësuar kriteret e përcaktuara në pikën 4 të VKM nr. 386/2022, i ndryshuar, ku përcaktohet se:

“Studenti përfitues, me qëllim vijimin e financimit, duhet të ruajë notë mesatare jo më pak se 9.5 gjatë gjithë kohëzgjatjes 

së studimeve të ciklit të parë dhe të dytë ose gjatë ndjekjes së studimeve të integruara të ciklit të dytë në institucionin 

publik të arsimit të lartë dhe notë mesatare jo më pak se 8.5 në programin e studimit që përbën prioritet kombëtar në 

institucionin publik të arsimit të lartë.”

Në lidhje me pyetjet tuaja konkrete, ju sqarojmë edhe njëherë si më poshtë:

Po, ekziston mundësia e lidhjes së marrëveshjes për financimin edhe gjatë ndjekjes së studimeve në ciklin e dytë Master, 

për studentët që plotësojnë kriteret e përcaktuara në VKM nr. 386/2022, i ndryshuar.

Një ndër kriteret kryesore për vijimin e financimit në ciklin e dytë është përmbushja e kriterit të notës mesatare minimale 

8.5 në përfundim të ciklit të parë Bachelor.

Referuar informacionit zyrtar të përcjellë nga Universiteti i Tiranës, nota juaj mesatare në përfundim të studimeve 

Bachelor rezulton 6.45, çka nuk plotëson kriterin e përcaktuar në VKM nr. 386/2022, i ndryshuar, për përfitimin e 

financimit në ciklin Master.

Sqarojmë gjithashtu se ndryshimet e mëvonshme të VKM nr. 386/2022 kanë sjellë rregullime në mënyrën e mbështetjes 

financiare për kategori të caktuara studentësh, por këto dispozita zbatohen vetëm për studentët që plotësojnë kriteret 

ligjore të përcaktuara në aktin normativ në fuqi.

Në mbështetje të pikës 10 të VKM nr. 386/2022, i ndryshuar:

“Studentët përfitues, të përcaktuar në pikën 2 të këtij vendimi, përjashtohen nga pagesa e tarifës vjetore të shkollimit dhe 

financohen në nivelin e pagës minimale në shkallë vendi, për çdo muaj, përgjatë kohëzgjatjes së vitit akademik, pas 

konfirmimit të frekuentimit të programit përkatës të studimit nga institucioni publik i arsimit të lartë.”

Për rrjedhojë, përfitimi i përjashtimit nga tarifa e studimit dhe i financimit në nivelin e pagës minimale lidhet drejtpërdrejt 

me statusin e studentit përfitues sipas kritereve të VKM-së.

Në lidhje me detyrimin e punësimit 3-vjeçar, qëndrimi i AKFAL mbetet ai i komunikuar më parë, pra periudha gjatë së 

cilës ndiqni studimet e ciklit të dytë Master nuk konsiderohet periudhë gjatë së cilës aktivizohet detyrimi për punësim, 

deri në përfundim të këtij cikli studimi.

Duke qenë se pyetjet e ngritura nga ana juaj janë trajtuar dhe sqaruar edhe në komunikimet e mëparshme, konsiderojmë 

se ju është vënë në dispozicion informacioni i nevojshëm mbi kuadrin ligjor dhe kriteret përkatëse të përfitimit.

Duke ju falënderuar për komunikimin, mbetemi në dispozicion për çdo sqarim të mëtejshëm në zbatim të legjislacionit në 

Pergjigjia jepet e plote Jo

REGJISTRI I KËRKESAVE DHE PËRGJIGJEVE MAJ 2026


